
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

масъулияти чекланган жамият. 

TЕРМИНЛАРНИНГ БЕЛГИЛАРИ ВА УЛАРНИНГ ТАСНИФИ 

 
Аннотация. Ушбу мақолада терминларнинг дефинатив функцияси, мазмунига кўра, семантик 

тузилишига кўра, Мотивацияланганлик/номотивацияланганлик бўйича таснифлаш, сўз туркумларига 
тегишлилигига кўра, терминларни муаллифлик бўйича, фойдаланиш доирасига кўра таснифлашга 
қаратилган. Бундай тизимда умумий хусусиятларнинг устиворлиги нафақат тизимлилик, балки 
типлашганлик билан ҳам билан боғлиқ. Бундай стратификация - табақаланиш мутлақ эмас, зеро 
терминлар ўз маъноларига кўра (тўлиқ ёки қисман) бир бирларига ўзаро ўтишга, ўзаро кесишишга қодир, 
синонимик параллелликларни ҳосил қилишлари ва бирикмали терминларнинг таркибий қисмлари 
бўлиши мумкин. 

Калит сўзлар: Ички ва ташқи лисоний хусусиятлари, Алиса мўжизалар мамалакатида синдроми, 
Parkinson касаллиги, юқори частотали ва паст частотали терминлар, дальтонизм, анемия 

 
 

Fatullayeva Kamola Rakhmatullayevna 
Department of foreign languages Inter-Faculty,  

Bukhara state university 
 

SIGNS OF TERMS AND THEIR CLASSIFICATION 
 

Abstract.  In this article, the defining function of terms is aimed at classifying terms by author, by sphere 
of use, in accordance with their semantic structure, by motivational/non-motivational classification, by 
belonging to categories of words. In such a system, the primacy of common properties is associated not only 
with consistency, but also with typing. Such stratification -stratification is not absolute, null terms can overlap 
in their meaning (completely or partially), interpenetrate with each other, form synonymous parallels and are 
components of composite terms. 

Keywords: Internal and external linguistic features, Alice in Wonderland syndrome, Parkinson's disease, 
high-frequency and low-frequency terms, color blindness, anemia. 

 
 

Фатуллаева  Камола Рахматуллаевна 
Преподаватель кафедры межфакультетская иностранных 

 языков Бухарского государственного университета,  
 

ПРИЗНАКИ ТЕРМИНОВ И ИХ КЛАССИФИКАЦИЯ 
 
Аннотация. В данной статье определяющая функция терминов направлена на классификацию 

терминов по автору, по сфере употребления, в соответствии с их семантической структурой, по 
мотивационной/не мотивационной классификации, по принадлежности к категориям слов. В такой 
системе примат общих свойств связан не только с системностью, но и с типизацией. Такая 

стратификация -расслоение не является абсолютным, нулевые термины могут по своему значению 
(полностью или частично) пересекаться, взаимопроникать друг с другом, образовывать 
синонимичные параллели и являются компонентами составных терминов. 

Опорные понятия: Внутренние и внешние лингвистические особенности, синдром Алиса стране 
чудес, болезнь Паркинсона, высокочастотные и низкочастотные термины,  дальтонизм,  анемия. 

 
DOI: https://doi.org/10.47390/SСP1342V3I8Y2023N41   

 

Кириш. Терминларнинг дефинатив функцияси уларни умумистеъмол 

лексикадан ажратиб туради. O. Н. Будилёва термин тушунчасини типологияни 

таснифлашнинг асоси, деб ҳисоблайди. Бу маънода, қуйида тавсифланган терминлар 

типологияси терминларнинг энг муҳим хусусиятларига кўра бўлиниши, яъни 

терминларнинг тўғри терминологик таснифланишидан иборатдир[1]. Терминларнинг 

турли хилдаги алоҳида хусусиятлари, жумладан, мазмуний, шаклий, функционал, ички 

ва ташқи лисоний хусусиятлари кейинги барча таснифларнинг асоси бўлиб қолади[1]. 

Мазкур тадқиқотда биз O. Н. Будилёванинг “Терминлар белгилари ва уларни 

таснифлаш” деб номланган асари асосида уларнинг қуйидаги таснифларини 

келтирамиз: 

Терминлар мазмунига кўра биринчи тасниф фалсафада қўлланиладиган 

кузатиш ва назариёт терминларига бўлинишидан иборат.  

Кузатиш терминлари ортида реал мавжуд объектлар синфлари, назарий 

терминлар ортида эса маълум бир назарияга, концепция билан боғлиқ бўлган мавҳум 

тушунчалар туради. Бундай бўлиниш фалсафанинг терминологик муаммоларини ҳал 

қилиш учун етарли, аммо терминологиянинг фалсафий муаммоларини ҳал қилиш учун 

эса батафсилроқ таснифланишлар зарур, чунки назарий терминлар билан ифодаланган 

тушунчаларнинг мавҳумлик даражаси турлича.  

Терминларнинг мазмуни бўйича иккинчи таснифи: ном объекти бўйича 

уларни билим ёки фаолият соҳалари, ёки, бошқача қилиб айтганда, махсус соҳалар 

бўйича тақсимланиши ҳисобланади. 

Терминларнинг учинчи мазмуний таснифи: термин томонидан ифодаланган 

тушунчанинг мантиқий тоифасига кўра таснифлашдир. Бунда жониворлар (масалан, 

сутэмизувчилар), жараёнлар (масалан, кўпайтириш, иш юритиш, компрессия), белгилар, 

хусусиятлар (масалан, сифат, равиш), миқдорлар ва уларнинг бирликлари (масалан, ток 

кучи, ампер) терминлари фарқланади[2]. 

Терминларнинг лингвистик таснифлари маълум бир тилнинг лексикаси ёки 

бирикмалари сифатидаги тушунчалар хусусиятларига асосланади. Семантик 

тузилишига кўра бир маъноли ва кўп маъноли терминларни, яъни термин тизимида 

худди шундай иккита ёки кўпроқ маънолиларни фарқлаш мумкин бўлади. Семантика 

нуқтаи назаридан, терминлар эркин ва барқарор (шу жумладан фразеологик — бутун 

олам тортишиш кучи) ибораларга ҳам ажратилади. Термин-сўзлар ва бирикмали 

терминлар тузилиши орқали фарқланади. Баъзан бир сўздан кўпроқ, яъни кўп 

компонентли терминлар ҳам мавжуд бўлади: орттирилган иммун танқислиги синдроми 

(ОИТС), Алиса мўъжизалар мамлакатида синдроми, ошқозон ости бези, чувалчангсимон 

ўсимтанинг яллиғланиши ва бошқалар. 

Мотивацияланганлик/номотивацияланганлик бўйича таснифлашда 

мотивацияланган (масалан, Parkinsonʼs disease — Parkinson касаллиги, ётоқ яра, қуёнлаб, 

бўриоғиз сингари). Бундай терминларни истеъфода қилишда ўхшашлик семалари 

кучайтирилади.  

Умуман мотивацияланмаган (масалан, анемия [юн. ан- инкор қўшимчаси ва haima 

– қон], холецистит ( chole- – ўт; cysto- – пуфак, ва -itis – яллиғланиш, пай, рак, пульс каби) 

ҳамда сохта мотивацияланган терминлар мавжуд. Манба тилига қараб, терминлар она 

тилига тегишли (шол, куйдирги, беланги...), ўзлаштирилган (юнон тилига асосланган 

прогерия ( pro – олд, олдиндан; geri-, geronto- – қари, яъни организмнинг эрта қариши), 

гибрид (антимеъёр, тибшунослик) каби турларга бўлинади[2]. 

Терминлар сўз туркумларига тегишлилигига кўра термин – отлар, сифатлар, 

феъллар, равишларга ажратилади. Ҳисоб-китоблар шуни кўрсатадики, 

объектлар\маконни номлайдиган терминларга қараганда, хосса, хусусиятларни 

атайдиган терминлар фоизларда анча кўп. Белгиларнинг ўзи ҳам терминларда 

предметлашган тарзда ифодаланади. 

Терминларни муаллифлик бўйича таснифлаш уларга нисбатан социологик 

ёндашувни акс эттиради. Бу борада фанда жамоавий ва индивидуал терминлар маълум: 

дальтонизм — ранг ажрата олмаслик. Инглиз олими Ж. Дальтон шу касалликка чалиниб, 

уни тасвирлаб берган, касаллик номи ҳам шундан келиб чиққан. Вишневсий суртмаси 

1927 йилда жарроҳ Александр Василевич Вишневский томонидан регенерация 

жараёнларини тезлаштирадиган антибактериал ва бириктирувчи восита сифатида 

ихтиро қилинган ва унинг номига нисбат берилган. 

Фойдаланиш доирасига кўра универсал (кўпгина бир-бирига яқин бўлган 

соҳалар), уникал, яъни (бир соҳа учун) ноёб терминлар ажратилади; масалан, 

лингвистик терминлар барча тилларга хос (фонетика, морфология...), бир ёки бир нечта 

тиллар учун хос (эргативлик) ёки фақат битта ёндашув учун белгилаши мумкин бўлган 

ҳодисаларни (когнитив тилшуносликда концепт, фрейм, олам лисоний манзараси 

терминлари) каби. 

Ҳар бир давр учун терминларнинг тарихий ва лексикологик таснифи 

яратилади, унда архаизм терминлар ва неологизм терминлар бўлади. Мазкур тасниф 

терминларни номлаш объекти бўйича юқоридаги таснифлар билан чамбарчас боғлиқ. 

Шаклланаётган терминологик тизимларда неологизмлар кўпроқ бўлади. Архаизмлар 

илмий билимларнинг ўсиши ва баъзи илмий қарашларнинг эскириши туфайли ўтмишга 

айланиб бораётган терминологик тизим тушунчаларига хос ҳисобланади[3]. Бироқ, 

терминлар тильда (детерминологизацияланган бўлса ҳам)унинг лексик бирликлари 

сифатида сақланиб қолади, улар янги термин тизимлар таркибида ёки ўзлари мансуб 

бўлган термин тизимининг ривожланиши давомида янги маънода намоён бўлиши 

мумкин. 

Матнларда терминлардан фойдаланиш частотасини таҳлил қилиш натижасида, 

юқори частотали ва паст частотали терминларни ажратиб турадиган тасниф 

қўлланилиши мумкин. Терминларнинг частотаси ҳақида маълумотларни дунёда нашр 

этилган кўплаб частотали терминологик луғатлардан олиш мумкин[2]. 

Термин ҳақида фикр юритилар ва унга изоҳ берилар ҳамда унинг муҳим белги-

хусусиятлари саналар экан, биринчи навбатда, унинг илмийлик хусусияти қайд 

этилиши, айни хусусиятнинг доминанта эканлиги айтилиши лозим. Чунки термин, 

даставвал, илмийлик хусусиятига — семасига (маъно компонентига) кўра ажралиб 

туради. Терминнинг қолган барча хусусиятлари: аниқлиги, бир маънолилиги, 

эмоционалликдан ҳоли эканлиги, қўлланиш қамровининг торлиги, чегараланганлиги 

кабилар унинг – илмийлик моҳиятидан келиб чиқади. Термин айнан мана шу нуқтасига 

кўра умумистеъмолдаги сўзлардан, атамалардан фарқ қилади, ажратилади. Улар 

фарқларини қуйидагича тавсифлаш мумкин: 

сўз, атама – кенг, умумий; термин – тор, хусусий;  

сўз, атама – нисбатан мавҳум, абстракт; термин – аниқ, конкрет;  

сўз, атама – илмийлик тушунчасига (семасига эга эмас); термин — илмийлик 

тушунчасига (семасига) эга;  

атама – эскирган, нофаол; термин – фаол, ҳаракатчан; 

сўз – эмоционалликка, экспрессивликка эга; термин – эмоционалликка, 

экспрессивликка эга эмас; 

сўз – жамиятга, умумга, турли соҳа вакилларига оид; термин – фанга, фан 

вакилларига оид.  

Тематик гуруҳлар кўриб чиқилганда гуруҳларнинг ўзида ҳам, умуман кўриб 

чиқилаётган терминлар тизимида ҳам терминлар таркибининг нотекис 

ҳаракатчанлиги ва янгиланиб туриши аён бўлади. Тематик гуруҳлар ўртасидаги 

боғланишлар бир-бирини тўлдирувчи, аниқловчи бўлиши мумкин ёки бир гуруҳнинг 

барча маъно доирасининг бошқа гуруҳларнинг маъно доираси билан боғланиши ёки 

бир гуруҳ аъзосининг ушбу гуруҳга кирмаган сўзлар гуруҳлари билан турли семантик 

алоқалари орқали амалга оширилиши мумкин.  

Тақдим этилган гуруҳлар уюшган тизимни ташкил қилади. Бундай тизимда 

умумий хусусиятларнинг устуворлиги нафақат тизимлилик, балки типлашганлик билан 

ҳам билан боғлиқ. Бундай стратификация — табақаланиш мутлақ эмас, зеро терминлар 

ўз маъноларига кўра (тўлиқ ёки қисман) бир бирларига ўзаро ўтишга, ўзаро кесишишга 

қодир, синонимик параллелликларни ҳосил қилишлари ва бирикмали терминларнинг 

таркибий қисмлари бўлиши мумкин. 

Терминлар сўз туркумларига тегишлилигига кўра: отлар, сифатлар, феъллар, 

равишларга ажратилади. Тиббий терминлар орасида от сўз туркуми кўпроқ 

фаоллашади. Объектив борлиқни илмий билиш жараёнида терминларнинг муҳим роли 

шундаки, улар фанларга оид таснифларни яратиш имконини беради. Ҳар бир давр учун 

терминларнинг тарихий ва лексикологик таснифи яратилади, унда архаизм терминлар 

ва неологизм терминлар бўлади. Мазкур тасниф терминларнинг номлаш объекти 

бўйича юқоридаги таснифлар билан чамбарчас боғлиқ. Шаклланаётган терминологик 

тизимларда неологизмлар кўпроқ бўлади. Архаизмлар илмий билимларнинг ўсиши ва 

баъзи илмий қарашларнинг эскириши туфайли ўтмишга айланиб бораётган 

терминологик тизимлар тушунчаларига хос ҳисобланади. Бироқ, терминлар тильда 

(детерминацияланган бўлса ҳам)унинг лексик бирликлари сифатида сақланиб қолади, 

улар янги термин тизимлар таркибида ёки ўзлари мансуб бўлган термин тизимининг 

ривожланиши давомида янги маънода намоён бўлиши мумкин. 

Терминга (системалилик, моносемияга интилувчанлик, соҳавийлик) ва унинг 

пайдо бўлишига хос хусусиятлар (ички ясалиш, калькалаш, семантик калькалаш, 

ўзлашиш кабилар) бирор бир тил ёки соҳалар кесимида чегара билмайди. Буни эса тил 

жараёнларига нолисоний омилларнинг фаол таъсири сифатида баҳолаш мумкин. 

Келтирилган терминлар таснифлари рўйхати термин каби кўп қиррали ҳодиса 

мантиқий, лингвистик, илмий ва бошқа принципларга мувофиқ равишда хилма-хил 

таснифларга киритилган, деган хулосага келишимизга имкон беради. Ушбу таснифлар 

замонавий жамият фаолиятининг илмий, иқтисодий, сиёсий, бошқарув ва бошқа 

соҳаларида терминларнинг роли ва ўрнини яхлит биргаликда тавсифлайди ҳамда ҳар 

доим матннинг бир қисми ҳисобланади. Замонавий жамиятнинг ривожланиши, илмий 

ва технологик ютуқлар, маданиятлараро алоқанинг тобора ортиб бораётган роли, шу 

жумладан соҳавий терминлар, шубҳасиз, махсус мақсадлар учун тил соҳасида кейинги 

тадқиқотларни талаб қилади. Ўз маъносида айтиш мумкинки, тиббиёт фан ва инсон 

фаолиятининг устувор йўналишларидан бири бўлиб келган ва шундай бўлиб келмоқда, 

шунинг учун ҳам тиббиёт терминологиясининг ҳолатини ўрганиш замонавий 

терминологиянинг доминант, етакчи йўналишларидан бири ҳисобланади. Соҳавий 

терминларда тилларнинг ривожланиш тенденциялари кўп жиҳатдан уларнинг 

семантик ядросини ташкил этувчи терминологиянинг ўзига хос хусусиятлари ва 

ривожланиш даражаси билан боғлиқ. Бироқ, улар фақат терминологик хусусиятлар 

билан чекланмайди. Соҳа терминлар ривожланишида – интеграция, дифференция, 

интернационализациялаш, унификациялаш каби тўртта тамойилни ажратиш мумкин. 

Терминлар бошқа сўзлар каби грамматик қурилишда тил қонунларига бўйсунади. 

Терминнинг семантик ясалиши эса сўзнинг шаклини ўзгартирмайди, аммо унинг 

маъноси ёки вазифасини таҳлил қилади. Терминлар ва умумистеъмол сўзлар бир-

бирига ўхшаш хусусиятга эга. Кенг қўлланиладиган махсус терминлар аста-секин 

кундалик ҳаётда илдиз отиши ва кундалик тилнинг элементи бўлиб қолиш хусусиятига 

эга. 

